
బసవపురాణము













వినివేదితపదార్థవితతికి మున్న 

తన ప్రాణపద మీశ్వరున కర్పితముగ 

లింగార్చనము దాను బొంగి చేయుచును 

నంగచేష్టలకు నంతంతఁ బాయుచును 

సుభగలింగముఁ జూచి చూచి క్రాలుచును 

నభవామృతం బాని యాని వ్రాలుచును 

సురుచిరోక్తుల సోలిసోలి పాడుచును 

స్థిరసుఖాంబుధిఁ దేలి తేలి యాడుచును

మంగళోన్నత బహిరంగంబు నంత 

రంగంబుఁ దన ప్రాణలింగస్థ మగుచు.”



మఱియు,



“పరగు చతుర్వర్గఫలము లాదిగను 

 వరసుతునడుగుము వాంఛితార్థమ్ము 

 లనవుడు మందస్మితాననుండగుచు 

 ననుషక్తి ముకుళితహస్తుఁడై మ్రొక్కి 

 యెఱుఁగ మోక్షముల పేరెఱుఁగ వాంఛితము 

 లెఱుఁగవేఁడెడు మార్గమెఱుఁగ నేమియును 

 నెఱుఁగుదు నెఱుఁగుదు నెఱుఁగుదు మఱియు 

 మఱియును మఱియు ముమ్మాటికి నిన్నె 

 కావునఁగోరిక కడమయుఁగలదె 

 దేవమూల స్తంభ దివ్య లింగాంగ

 నీ యతులిత దయాన్విత దృష్టి యిట్లు 

 నాయందు నాఁటి కొనలు పసరింప 

 నాదగు సంస్పృహాపాదితదృష్టి 

 నీ దృష్టిలోనన నెక్కొని పొదలఁ

		 ఈ పేజీలో చివరి మార్పు 13 అక్టోబరు 2020న 11:15కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

